
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Baġits, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

Il-Kumitat għall-Affarijiet Barranin jistieden lill-Kumitat għall-Baġits, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jinnota li, fl-2018, il-Qorti Ewropea tal-Awdituri (il-"Qorti") ma kkalkulat l-ebda stima 
tal-livell tar-rata ta' żball għall-infiq fl-ambitu tal-Intestatura 4; jappoġġja bis-sħiħ ir-
rakkomandazzjonijiet ifformulati mill-Qorti; jenfasizza, b'mod partikolari, li l-Qorti 
teħtieġ jkollha aċċess għad-dokumenti rilevanti kollha biex tkun tista' twettaq il-ħidma 
tagħha, inkluż meta l-fondi jiġu żburżati permezz ta' organizzazzjonijiet internazzjonali; 
jappoġġja r-rakkomandazzjoni tal-Qorti li tirrinforza l-obbligu fuq l-organizzazzjonijiet 
internazzjonali biex jittrażmettu d-dokumenti meħtieġa;

2. Jieħu nota tar-rapport Speċjali Nru 32/2018 tal-Qorti ("Il-Fond Fiduċjarju ta' Emerġenza 
tal-Unjoni Ewropea għall-Afrika: għodda flessibbli, iżda mhuwiex iffukat biżżejjed"); 
jistieden lill-Kummissjoni tindirizza r-rakkomandazzjonijiet pendenti mingħajr 
dewmien; jenfasizza l-bżonn li jiġi żgurat li l-proġetti ffinanzjati mill-Fond Fiduċjarju 
tal-UE jikkomplementaw azzjonijiet oħra fl-ambitu ta' strumenti oħra tal-Unjoni u dawk 
iffinanzjati mill-Istati Membri jew minn donaturi oħrajn; jinnota l-livell baxx ta' 
kontribuzzjonijiet mill-Istati Membri u minn donaturi oħrajn, li jqajjem dubji dwar il-
loġika wara l-użu tal-Fond Fiduċjarju tal-UE;

3. Ifaħħar l-isforzi tas-soċjetà ċivili fuq livell dinji fil-promozzjoni u fid-difiża tad-drittijiet 
tal-bniedem, speċjalment fi żmien meta l-ispazju għas-soċjetà ċivili qiegħed dejjem 
jiċkien u meta qegħdin jitqajmu dubji dwar l-universalità tad-drittijiet tal-bniedem; jieħu 
nota tar-Rapport Speċjali Nru 35/2018 tal-QEA intitolat "It-trasparenza fl-
implimentazzjoni tal-fondi tal-UE mill-NGOs: jeħtieġ li jsiru aktar sforzi"; jenfasizza li 
fil-qasam tal-azzjoni esterna, il-Qorti sabet li fl-għażla ta' proġetti mmexxija mill-
NGOs, il-Kummissjoni kienet ġeneralment trasparenti u b'mod ġenerali l-Kummissjoni 
kienet irrapportat data dwar l-assistenza umanitarja u ta' żvilupp b'konformità mal-
istandards ta' trasparenza internazzjonali; jinnota, madankollu, li r-rapport tal-Qorti 
jindika li l-Kummissjoni tista' ttejjeb it-trasparenza tagħha rigward l-implimentazzjoni 
tal-fondi tal-Unjoni mill-NGOs; jenfasizza li l-NGOs huma soġġetti għall-istess 
rekwiżiti ta' trasparenza bħall-benefiċjarji l-oħra; jistieden lill-Kummissjoni tkompli 
ttejjeb is-sistemi ta' monitoraġġ tagħha dwar l-użu tal-fondi implimentati mill-NGOs u 
tiżgura u tivverifika l-applikazzjoni korretta u konsistenti tar-regoli u l-proċeduri, bi qbil 
mar-rakkomandazzjonijiet tal-Qorti, billi tippermetti wkoll il-valutazzjoni tal-kostijiet 
iddikjarati mill-atturi ta' implimentazzjoni kollha; jilqa', f'dan il-kuntest, il-varar tal-EU 
Aid Explorer f'Marzu 2019, is-sit web pubbliku li juri d-data kollha ppubblikata dwar l-
assistenza esterna tal-istituzzjonijiet tal-Unjoni u tal-Istati Membri; jenfasizza l-
importanza li jissaħħaħ l-appoġġ tal-Unjoni għall-organizzazzjonijiet tas-soċjetà ċivili 
fil-Qafas Finanzjarju Pluriennali (QFP) li jmiss;

4. Fir-rigward tal-Istrument għall-Assistenza ta' Qabel l-Adeżjoni (IPA II), jinnota li d-
dgħufijiet kontinwi fil-kapaċitajiet amministrattivi tal-pajjiżi tal-adeżjoni wasslu għal 
nuqqas ta' kapaċità ta' assorbiment fl-ambitu tal-ġestjoni indiretta; jenfasizza li, kif 

indikat fir-rapport speċjali tal-Qorti għall-2018 dwar il-finanzjament tal-IPA għat-
Turkija, il-progress f'oqsma sensittivi bħall-istat tad-dritt u s-soċjetà ċivili ma 
jiddependix biss mill-finanzjament tal-IPA, iżda, aktar minn hekk, mir-rieda politika tal-
awtoritajiet; jinnota bi tħassib li l-fondi tal-IPA għat-Turkija bilkemm jindirizzaw il-
valuri fundamentali, fosthom il-libertà tal-istampa u l-imparzjalità tal-ġustizzja; jemmen 
li issa aktar minn qatt qabel il-Kummissjoni għandha tuża l-kundizzjonalità biex 
tappoġġja riformi fis-setturi primarji bħall-istat tad-dritt u l-governanza fit-Turkija;

5. Jilqa' l-varar, fl-2018, tal-ewwel miżuri ta' bini tal-kapaċitajiet fil-qasam tal-Istrument li 
jikkontribwixxi għall-Istabbiltà u l-Paċi (IcSP) emendat; jenfasizza li dawn l-azzjonijiet 
għandhom iseħħu f'kuntest ta' proċess ta' riforma globali tas-settur tas-sigurtà; iħeġġeġ li 
jingħata segwitu aktar b'saħħtu lill-azzjonijiet ta' stabbilizzazzjoni fuq il-perjodu qasir 
permezz ta' azzjonijiet aktar fit-tul iffinanzjati mill-IcSP jew minn strumenti oħrajn;

6. Jieħu nota tar-rieżami analitiku tal-Qorti dwar id-Difiża Ewropea u jappoġġja r-
rakkomandazzjonijiet tagħha; jistieden lill-Kummissjoni, bħala l-gwardjana tat-Trattati, 
tiżgura l-koerenza tal-isforzi kollha ta' difiża tal-Unjoni mwettqa għall-
implimentazzjoni tal-attività tal-Unjoni fl-ambitu tal-PSDK (PESCO, EDIDP, FED, 
CARD, eċċ.) u tiggarantixxi l-interoperabbiltà u s-sinerġiji man-NATO; iqis li bażi 
teknoloġika u industrijali ta' difiża Ewropea, li ssaħħaħ il-kapaċitajiet militari tal-Istati 
Membri u d-definizzjoni ta' Unjoni Ewropea tad-Difiża għandhom ikunu wieħed mill-
għanijiet ewlenin tal-Unjoni fl-ambitu tal-QFP li jmiss; jitlob li jsiru valutazzjonijiet 
aktar indipendenti u li jkunu disponibbli għall-pubbliku tal-miżuri ta' sigurtà ċivili u 
militari tal-UE, b'mod partikolari tal-missjonijiet ta' taħriġ militari tal-UE, il-bini tal-
kapaċitajiet ta' atturi militari f'pajjiżi terzi (CBDSD peremezz tal-IcSP), u l-miżuri ta' 
ġestjoni tal-fruntieri u tal-migrazzjoni;

7. Jistieden lill-Kummissjoni tivvaluta l-leġittimità tal-irtirar tal-funzjoni baġitarja mill-
Parlament Ewropew permezz tad-deċiżjonijiet tal-Kunsill dwar l-istabbiliment tal-EDA 
u l-PESCO; ifakkar li l-Artikoli 45(2) u 46(2) TUE rilevanti jistabbilixxu li d-
deċiżjonijiet jiġu adottati b'maġġoranza kwalifikata mingħajr il-possibbiltà ta' veto; 
ifakkar li l-irtirar tal-funzjoni baġitarja tal-PE skont l-Artikolu 42 tat-TUE huwa 
possibbli għan-nefqa operattiva biss u jirrikjedi deċiżjoni unanima mill-Kunsill; 
jissottolinja li l-Kunsill qatt ma ħa deċiżjoni simili;

8. Jinsisti dwar il-bżonn li jsir monitoraġġ mill-qrib tal-użu tal-fondi tal-Faċilità għar-
Rifuġjati fit-Turkija, filwaqt li jiġi żgurat li dawn il-fondi jkunu mmirati b'mod preċiż 
għall-proġetti ta' rifuġjati u mhux użati għal kwalunkwe skop ieħor; jistieden lill-
Kummissjoni tirrapporta regolarment lill-awtorità baġitarja dwar il-kompatibbiltà tal-
azzjonijiet iffinanzjati mal-bażi ġuridika sottostanti;

9. Jinsab imħasseb bin-nuqqas ta' viżibbiltà tal-proġetti ffinanzjati mill-Unjoni u jenfasizza 
l-bżonn li titjieb il-viżibbiltà u tissaħħaħ il-komplementarjetà tal-istrumenti finanzjarji 
tal-Unjoni;

10. Jiddeplora n-nuqqas ta' flessibbiltà tal-proċeduri amministrattivi u baġitarji/finanzjarji 
tal-Unjoni rigward il-missjonijiet ċivili tal-PSDK; itenni l-opinjoni tiegħu li l-
Kummissjoni għandha tintroduċi regoli dwar l-akkwist speċifiċi għall-miżuri ta' ġestjoni 
tal-kriżi skont il-PSDK bil-għan li jiġi ffaċilitat it-twettiq rapidu u flessibbli tal-

missjonijiet;

